
Prishtinë, 12 nëntor 2024 
              Kodi i ZRRE‐së: V_2551_2024 

Bordi i Zyrës së Rregullatorit për Energji  

Duke u bazuar në: 

− Nenin 9, paragrafi 1, nën-paragrafi 1.7, nenin 15 dhe 17 të Ligjit për Rregullatorin e Energjisë 
(Nr. 05/L-084); 

− Nenin 17 dhe 18 të Rregullës për Zgjidhjen e Ankesave dhe Kontesteve në Sektorin e Energjisë; 

− Vendimi i DMK-së të ZRRE‐së: ZRRE/DMK_V_2601_09_24 i dt.03.09.2024; 

− Kundërshtimi i KESCO-s i datës 30.09.2024. 

në seancën e mbajtur më datë 12 nëntor 2024 nxori këtë: 

 

V E N D I M 

I. REFUZOHET kundërshtimi i KESCO-s ndaj vendimit të DMK-së, për konsumatorin Q.S.,  nga Komuna 
e Gjakovës, si i pa bazuar. 

II. MBETET në fuqi, vendimi i Departamentit për Mbrojtjen e Konsumatorëve në ZRrE, me nr. 
ZRRE/DMK_V_2601_09_24 i dt.03.09.2024. 

III. Vendimi nxirret dhe publikohet në gjuhet zyrtare në Republikën e Kosovës. 

IV. Vendimi hyn në fuqi në datën e miratimit të tij nga Bordi i ZRRE-së, dhe i njëjti do të publikohet në 
faqen elektronike zyrtare të ZRRE-së. 

A r s y e t i m 

Departamenti për Mbrojtjen e Konsumatorëve në ZRrE, me datë 03.09.2024 ka marrë Vendim me nr. 

ZRRE/DMK_V_2601_09_24 me të cilin e ka aprovuar ankesën e konsumatorit, me të cilën ankesë e ka 

kontestuar përgjigjën e KESCO-s – Divizioni i Furnizimit – Departamenti për Konsumatorë të datës 

22.05.2024 lidhur me kontestimin e faturës per periudhën prill 2024 dhe korrigjimit plotësues nr. 

29017DGJ-9035079 i dt. 08.05.2024, për shkak të dyshimit të leximit dhe faturimit jo të saktë të 

njehsorit elektrik nr. 63893804. 

I pakënaqur me Vendimin e DMK-së, i licencuari KESCO, brenda afatit ligjor ka paraqitur Kundërshtim 

në Bordin e ZRrE-së, për këto shkaqe: 

- Kundërshton vendimin e DMK-së dhe konstaton se i njëjti është i padrejtë; 

- Pretendon se faturimi dhe korrigjimi i konsumatorit është real dhe është bere bazuar ne 

leximet e nxjerra nga njehsori nr. 63893804;  

- Apeluesi KESCO kërkon nga Bordi i ZRRE-së që të pezullojë vendimin e DMK-së ZRRE/DMK_ 

V_2601_09_24 i datës 03.09.2024 për konsumatorin Q.S., . 

Bordi i Zyrës së Rregullatorit për Energji në mbledhjen e mbajtur me datë 12.11.2024 ka analizuar të 

gjitha shkresat e lëndës të prezantuara nga palët në kontest, si dhe vendimin e Departamentit për 

Mbrojtjen e Konsumatorëve dhe pas kësaj ka vërtetuar se vendimi i DMK-së si vendim i shkallës së 

parë është vendim i drejtë dhe i bazuar në prova konkrete.  

Lidhur me pretendimin e KESCO se vendimin ZRRE/DMK_ V_2601_09_24 i datës 03.09.2024 i 

Departamentit per Mbrojtjen e konsumatorëve nuk është i drejt, Bordi pas shqyrtimit të të gjitha 

provave dhe shkresave si: Faturat me nr. 0424324DGJ-9035079 dhe nr. 0424424DGJ – 9035079 datë 

23.04.2024, ankesa ne KESCO date 25.04.2024, përgjigja e KESCO-s date 22.05.2024; Korrigjimi  nr. 

29017DGJ-9035079 i dt. 08.05.2024; Ankesa e konsumatorit në DMK të ZRRE-së  datë 11.06.2024; 

Vendimi i DMK-së nr. ZRRE/DMK_ V_2601_09_24 i datës 03.09.2024, Transaksionet e konsumatorit; 

Rrjedha e energjisë elektrike, listat e leximi, ka gjetur se nuk ka dyshime që vendimi i marrë nga DMK-

ja është vendim i drejtë dhe i ligjshëm. 

ZRrE ka vërejtur se, Departamenti i faturimit në KESCO me datë 23.04.2024 i ka dërguar konsumatorit 

dy fatura të energjisë elektrike per periudhën prill 2024, njërën me  764 kWh apo e shprehur në vlerë 

financiare prej 51.73€ dhe tjetrën me 1,871 kWh apo e shprehur në vlerë financiare prej 182.31€. Me 

datë 25.04.2024 konsumatori ka parashtruar ankesë në Departamentin për Konsumatorë në KESCO 

duke kërkuar që t’i behet ri shqyrtimi i faturave, për shkak të dyshimit ne matje, leximit dhe faturimit 

jo të saktë të njehsorit elektrik nr. 6389304. Me datë 22.05.2024 Departamenti për Konsumator në 

KESCO i është përgjigjur konsumatorit duke i lëshuar njoftimin me te cilin ka njoftuar konsumatorin se 

bazuar në pasqyrën e rrjedhës së energjisë elektrike, transaksioneve dhe listat e leximit, ka bere 

korrigjimin plotësues në vlerë 11.33€ ashtu që, konsumatorit i bëhet shpërndarja e kWh për periudhën 

01 – 04 /2024.  

Bordi i ZRRE ka analizuar rrjedhën e energjisë elektrike, Transaksioneve dhe Listave të Leximit, dhe ka 

gjetur se, konsumatori që nga dt. 03.06.2013 është i kyçur në rrjetin e energjisë elektrike, për çka edhe 

e kishte paguar taksën për Shërbimin e LR në vlerë prej 116 € si dhe i është hapur shifra DGJ-9035079. 

Po ashtu, ZRRE ka gjetur se, lexuesi i KEDS-it ka bere inspektime te rregullta mujore por qe ne disa 

periudha kohore përfshi edhe periudhën kontestuese ka evidentuar se nuk ka qasje ne leximin e pikës 

matëse. Mos qasja ne leximin e shpenzimeve mujore është në kundërshtim me nenin 25 – Qasja në 

Pronë të Konsumatorit – të Rregullës për Kushtet e Përgjithshme të Furnizimit me Energji, si vijon: 

“Konsumatori është i obliguar që të ju lejojë qasje në pronën e tij, përfaqësuesve të Operatorit të 

Sistemit/Furnizuesit, për qëllim të leximit, testimit, inspektimit, instalimit, mirëmbajtjes, riparimit të 

matësve, kyçjeve dhe pajisjeve përkatëse ashtu si paraqitet në Nenet 28, 29 dhe 30 të Ligjit për Energji”. 

Rrjedhimisht, konsumatori ka vepruar në kundërshtim me këtë dispozitë ligjore, sepse është dashur 

që të iu lejojë qasje punëtorëve të OSSh-së. Në këtë kuptim, është vënë re po ashtu se, punëtorët e 

autorizuar të KEDS, në muajt janar, shkurt dhe mars të vitit 2024, nuk kanë pasur qasje në pikën matëse 

të konsumatorit, dhe rrjedhimisht, konsumatori për këta muaj ishte faturuar vetëm me taksë, në vlerë 

prej 2.16€. Kësisoj, faturat e kontestuara, nuk paraqesin shpenzim real një mujor të konsumatorit, por 

paraqesin grumbullim të shpenzimit për periudhat/muajt që konsumatori nuk është lexuar, per shkak 

te mos qasjes ne leximin e shpenzimeve reale mujore nga punëtorët e KEDS-it. 

Me datë 08.05.2024 Departamenti i faturimit në KESCO përmes korrigjimit plotësues nr. 29017DGJ-

9035079  ka bërë korrigjimin plotësuese në vlerë 11.33€ duke bërë korrigjimin plotësues për faturat e 

periudhës 01/2024 deri ne periudhën 04/2024 per shkak te faturimit pa matje dhe bazuar ne leximet 

softuerike/Sonda. Bordi i ZRRE ka shqyrtuar korrigjimin e bere nga Departamenti i faturimit ne KESCO 

dhe konstaton se KESCO ka gabuar pasi qe leximet e ofruara nga KEDS nuk paraqesin  dhe nuk 

përputhen edhe me datat e rregullta të leximeve mujore të konsumatorit andaj konsumatorit duhet ti 

behet korrigjimi në vlerë -53.45€ duke bere shpërndarjen proporcionale te kWh per periudhën 

01/2024 deri ne periudhën 04/2024 si dhe te anulohet korrigjimi nr. 29017DGJ-9035079 i dt. 

08.05.2024 ne vlerë 11.33€.  

Bordi i ZRRE-së në mbledhjen e mbajtur me datë 12.11.2024 pas analizimit të gjithë asaj që u theksua 

më lartë, e ne veçanti rrjedhën e energjisë elektrik, listat e leximit,  Procedurën e Leximit dhe Faturimit 

te konsumatorëve tariforë, si dhe Rregullën për Kushtet e Përgjithshme të Furnizimit me Energji, ka 

vendosur si në dispozitivin e këtij vendimi. 

Bordi i ZRrE, gjithashtu ka konstatuar se konsumatori në ankesën e tij nuk ka ofruar asnjë provë bindëse 

për të vërtetuar faktin se vendimi i DMK-së si organ i shkallës së parë nuk është vendim i drejtë dhe i 

bazuar në ligje dhe rregulla, por që i njëjti në ankesë vetëm se e ka kontestuar vendimin e shkallës së 

parë në mënyrë të përgjithësuar, pa ofruar prova të arsyeshme.  

Këshillë Juridike: Pala e pakënaqur me këtë Vendim mund të iniciojë konflikt administrativ në Gjykatën 

Kompetente, brenda tridhjetë (30) ditëve nga data e pranimit të Vendimit ose nga data e publikimit të 

tij në faqen elektronike të ZRRE-së, cilado që ndodh e fundit. 

Bordi i ZRRE-së: 

                                                                                        _____________________  
 Ymer Fejzullahu, Kryesues  

                                                                                        _____________________ 
                                                                                        Lutfije Dervishi, Anëtare 

 _____________________ 
                                                                                        Gani Buçaj, Anëtar 

______________________ 
 Arta Isufi, Anëtare 

______________________ 
 Adnan Preniqi, Anëtar 

 

 

Vendimi u dërgohet: 

 KESCO-s,  

 Konsumatorit Q.S.,  dhe 

 Arkivit të ZRRE-së. 
 


